
Memoria xustificativa do convenio de colaboracion entre a entidade publica empresarial Augas de
Galicia, o Instituto de Estudos do Territorio e a Asociacion para a Defensa Ecoléxica de Galicia
(ADEGA) para o desenvolvemento dun programa de educacion para a sustentabilidade dos rios

(Proxecto Rios)
1 Antecedentes

Augas de Galicia, entidade creada pola Lei 9/2010, do 4 de novembro, de augas de Galicia e regulada polo
Decreto 32/2012, do 12 de xaneiro, polo que se aproba o seu estatuto é unha entidade piblica empresarial do
sector publico autonémico de Galicia, adscrito & Conselleria de Infraestruturas e Mobilidade con personalidade
xuridica propia e plena capacidade de obrar para o cumprimento dos seus fins, que ten por finalidade, entre

outras, a preservacién e mellora do medio ambiente e, en particular, dos ecosistemas acuaticos.

O Instituto de Estudos do Territorio, creado pola Lei 6/2007, do 11 de maio, de medidas urxentes en materia
de ordenacion do territorio e do litoral de Galicia, e regulado polos seus estatutos, aprobados polo Decreto
244/2011, do 29 de decembro, é un organismo autbnomo do sector publico autonémico de Galicia, adscrito a
Conselleria de Medio Ambiente, Territorio e Vivenda, con personalidade xuridica propia e plena capacidade de
obrar para o cumprimento dos seus fins que ten atribuidas as competencias en materia de promocién do
desenvolvemento sostible da sociedade galega, o establecemento de medidas necesarias para a efectiva
implantacion do desenvolvemento sostible e o fomento da participacion cidada, asi como o desenvolvemento
de programas, accions e actividades formativas de concienciaciéon para a sostibilidade dirixidas ao conxunto da
sociedade, que serdn executadas tanto a través dos seus propios recursos e programas como en colaboracion

con outras entidades.

A Asociacion para a defensa ecoléxica de Galicia (en adiante ADEGA), tal e como se recolle nos seus
estatutos fundacionais, € unha asociaciéon sen animo de lucro que ten por obxectivo a defensa do medio
ambiente galego a través de lifias de ftraballo encamifiadas a posta en marcha dun modelo de

desenvolvemento ecoloxicamente sostible e socialmente xusto.

ADEGA ven desenvolvendo dende hai anos acciéns concretas no fomento e mantemento da sostibilidade dos
rios. Neste sentido, dispén da infraestrutura e dos medios técnicos axeitados, asi como da experiencia
necesaria en coordinaciéon de voluntarios. Ademais nestes anos consolidou unha ampla rede de voluntariado

gue garante unha capacidade de difusion e repercusion de actividades Unica en Galicia.

2. Obxectivos que se pretenden

O programa de educacién para a sustentabilidade dos rios presentado por ADEGA, denominado “Proxecto
Rios”, configurase como un programa de voluntariado e educacion ambiental co cal se pretende dar resposta a
unha problemética de gran importancia en Galicia como é a da contaminacion e deterioro dos ecosistemas
fluviais. Este programa fundaméntase na inspecciéon das condiciéns ecoloxicas dos rios, realizada por
voluntarios locais responsables da vixilancia e proteccion dos treitos seleccionados, mediante unha

metodoloxia de observacion sinxela e estandarizada de facil aplicacion e desenvolvemento.

Un obxectivo fundamental é a divulgacion da “custodia fluvial” (vertente da custodia do territorio), nova e
crecente ferramenta de conservacion, centrada no concreto ambito dos rios, das ribeiras e do patrimonio
etnografico e cultural vinculado a eles.

Asi, o obxecto do convenio de colaboracién é establecer as condicibns que rexeran a participacién e
colaboracién entre Augas de Galicia, o Instituto de Estudos do Territorio e ADEGA para o desenvolvemento

das actividades e actuacions planificadas para o ano 2020 no marco do “Proxecto Rios”.

3. Necesidade da colaboracién, razéns de oportunidade e xustificacién da non concorrencia

Augas de Galicia e o Instituto de Estudos do Territorio consideran a educacion e sensibilizacion sociais como
unha das ferramentas mais importantes na consecucion dos obxectivos da Directiva 2000/60/CE, do
Parlamento Europeo e do Consello, de 23 de outubro de 2000, pola que se establece un marco comunitario de
actuaciéon no eido da politica de augas, cofiecida como Directiva Marco de Auga. Obxectivos que estes
organismos asumen como propios e entre os que cabe destacar, no &mbito de aplicacion deste convenio, a

proteccion das augas superficiais continentais, e mais especificamente dos ecosistemas fluviais.

A Lei 9/2010, do 4 de novembro, de augas de Galicia, recolle entre os principios reitores do exercicio das
competencias da Comunidade Auténoma de Galicia en materia de augas, o de contribucién & preservacion e
mellora do medio ambiente e, en particular dos ecosistemas acuaticos, constituindo un obxectivo primordial en
materia de auga o de previr o deterioro do estado de todas as masas de auga coa finalidade de acadar o seu

bo estado ecoldxico.

Polo exposto, estimase xustificada a utilizacion do instrumento do convenio para articular as actuacions de
referencia, quedando o devandito convenio fora do ambito de aplicaciéon da Lei 9/2017, de 8 de novembro, de

contratos do sector publico, de acordo co establecido no artigo 6 da antedita lei.

4 Estimacion de custos e financiamento

En razon das achegas realizadas por ADEGA, como promotora do Proxecto Rios, para o logro da finalidade
comun e como compensacion dos gastos soportados no desenvolvemento das actividades, dende o 1 de
xaneiro de 2020, en virtude do obxecto deste convenio, Augas de Galicia achegara dentro do exercicio 2020,
unha contia maxima de cincuenta mil euros (50.000,00€), con cargo ao seu programa de actuacions,
investimentos e financiamento para o exercicio 2020, e o gasto imputarase a conta 6299 “Outros servizos” do

Plan xeral de contabilidade publica de Galicia.

Para a tramitacién deste convenio, tense observado o cumprimento dos requisitos establecidos na Lei 40/2015,

do 1 de outubro, de réxime xuridico do sector publico.

Santiago de Compostela

A directora de Augas de Galicia
Teresa Maria Gutiérrez Lopez
(asinado dixitalmente)

Asinado por: GUTIERREZ LOPEZ, TERESA MARIA

Cargo: Directora de Augas de Galicia
Data e hora: 26/02/2020 10:12:06

